გ ა ნ ა ც ხ ა დ ი
2024-2025 წლის საუკეთესო პრაქტიკის პროგრამაში მონაწილეობაზე
დმანისის მუნიციპალიტეტი

1. პრაქტიკის/ინიციატივის სათაური: 
,,დმანისის ბავშვთა დღის და ადრეული განვითარების ცენტრის“ თანადაფინანსება - ,,განათლება სოციალური კეთილდღეობისათვის“

2. თემატიკა: 
მუნიციპალური სოციალური პროგრამების მონაწილეობითი დაგეგმვა, მუნიციპალური სოციალური და ჯანდაცვის პროგრამების ეფექტიანობის და ხელმისაწვდომობის  გაზრდა (9);



3. პრაქტიკის/ინიციატივის ავტორი/ინიციატორი: 
 დმანისის მუნიციპალიტეტის მერია. 

4. მუნიციპალიტეტის ზოგადი მონაცემები: 
4.1. დმანისის მუნიციპალიტეტი ქვემო ქართლის რეგიონს მიეკუთვნება. მისი ფართობია 119,880 ჰა. დმანისის ადმინისტრაციულ ერთეულს დასავლეთით ნინოწმინდის მუნიციპალიტეტი ესაზღვრება, ჩრდილოეთით წალკის, აღმოსავლეთით ბოლნისის და თეთრიწყაროს მუნიციპალიტეტები, სამხრეთით კი - სომხეთის რესპუბლიკა.

4.2. მუნიციპალიტეტში 58 დასახლებული პუნქტია. მათ შორის 57 სოფელი და ერთი ქალაქია. დმანისის მუნიციპალიტეტში არის 16 ადმინისტრაციული ერთეული.  მუნიციპალიტეტს სრულად აქვს მინიჭებული მაღალმთიანი დასახლების სტატუსი.

4.3. მუნიციპალიტეტს აქვს ტურისტული განვითარების რესურსი. დმანისის მუნიციპალიტეტი არქეოლოგიური გათხრების შედეგად აღმოჩენილი ექსპონატებისა და თავის ისტორიული წარსულით, გეოგრაფიული და ეკონოლოგიური მდგომარეობით ტურისტებისა და დამსვენებლებისათვის  მეტად მიმზიდველია.  მუნიციპალიტეტში მდებარეობს იუნესკოს მსოფლიო კულტურული მემკვიდრეობის სიაში შეტანილი მთა, სადაც 1,800,000 წელზე მეტი ხნის პირველი ევროპელები ზეზვა და მზია აღმოაჩინეს. მიმდინარე არქეოლოგიური გათხრების უდიდეს ისტორიას 2025 წელს  დაემატა სოფელ ოროზმანში აღმოჩენილი ოროზმანის არქეოლოგიურ ძეგლზე  1 800 000 წლით დათარიღებულ ფენაში ადამიანის ქვედა ყბა. უახლოეს მომავალში ტურისტული ინფრასტრუქტურის განვითარებით, ეკო-მარშრუტებისა და უფრო მეტი ტურისტული ცენტრების ორგანიზებით, კიდევ უფრო გაუმჯობესდება ტრანს-სასაზღვრო რეგიონის ტურისტული პოტენციალი. შემდგომში აგრო-ტურიზმის განვითარებით რეგიონში გაიზრდება დასაქმება, რაც ხელს შეუწყობს ამ ტერიტორიიდან ახალგაზრდების მიგრაციის შემცირებას.

4.4. დმანისში გადის სახელმწიფო მნიშვნელობის გზები: ფონიჭალა-მარნეული-გუგუთის მიმართულებით 44 კილომეტრიანი მონაკვეთი, სომხეთის მიმართულებით  და დიდი დმანისი-დმანისი-გომარეთი-ბედიანის გავლით 70 კილომეტრიანი მონაკვეთი, წალკის და თეთრიწყაროს მიმართულებით.


5. მუნიციპალიტეტის მახასიათებლები: 

 შიდა ფაქტორები
5.1. ყოველწლიურად მუნიციპალიტეტი მნიშვნელოვან ფინანსურ რესურსს გამოყოფს მუნიციპალიტეტის ტერიტორიაზე მცხოვრები ადამიანებისთვის ჯანდაცვისა და სოციალური სერვისების ხელმისაწვდომობის უზრუნველყოფის მიზნით; სოციალურ და ჯანდაცვის სერვისებზე გამოყოფილი ბიუჯეტი წლიდან წლამდე იზრდება. 
5.2.  ახალი სერვისის დანერგვის და განხორციელების ერთ - ერთი წინაპირობა იყო თვითმმართველობის მიერ  ცენტრისათვის შენობის გამოყოფა, ევროსტანდარტების შესაბამის დონეზე რემონტი და მისი აღჭურვა. 

გარე ფაქტორები
5.3. დმანისის მუნიციპალიტეტში მცხოვრები მოსახლეობის სოციალური  მდგომარეობა საკმაოდ მძიმეა. ბუნებრივი კლიმატური პირობების გამო დმანისში, მისი მეზობელი მუნიციპალიტეტებისაგან განსხვავებით, სოფლის მეურნეობის მოსავლიანობა შედარებით დაბალია. შესაბამისად, მოსახლეობის გარკვეული ნაწილი ცხოვრობს სიღარიბის ზღვარს მიღმა.  ეს მნიშვნელოვან გამოწვევას წარმოადგენს  მუნიციპალიტეტის  მოსახლეობისთვის პირველადი საჭიროებების დაკმაყოფილების კუთხით. შესაბამისად, მუნიციპალური სოციალური სერვისები საკმაოდ მრავალფეროვანი და ყოვლისმომცველია.
5.4. მუნიციპალიტეტში არის სტაბილური პოლიტიკური გარემო, რაც უზრუნველყოფს მუნიციპალური სოციალური პროგრამების განგრძობით და სტაბილურ განვითარებას, მოსახლეობის საჭიროებების შესაბამისად.
5.5. მიუხედავად მკაცრი კლიმატური პირობებისა, მუნიციპალიტეტში მუდმივად ხდება სოფლის მეურნეობის დარგების განვითარების პროგრამების ადმინისტრირება (მაგალითად, შვეიცარული აგრარული სკოლა);
5.6. დმანისის მუნიციპალიტეტში გადის სატრანზიტო გზა სომხეთის რესპუბლიკაში, რაც ეკონომიკური აქტივობებისთვის დამატებით წამახალისებელ პირობას წარმოადგენს;
5.7. ვაუჩერული დაფინანსება 

6. პრაქტიკის/ინიციატივის მოკლე აღწერა: 
   გამოწვევა - პრობლემის მნიშვნელოვანი გარემოებების მითითება;
6.1.საქართველოში ჯანმრთელობის დაცვისა და სოციალური დაცვის მომსახურებები მოსახლეობას მიეწოდება როგორც ცენტრალური ასევე მუნიციპალური პროგრამების საშუალებებით.  მიუხედავად იმისა, რომ წლიდან წლამდე აღნიშნული მიმართულების ბიუჯეტები ზრდადია, მოსახლეობის ცხოვრების დონე და კეთილდღეობა კვლავ ერთ-ერთ ყველაზე მთავარ გამოწვევად რჩება.
6.2.ადგილობრივი თვითმმართველობების მიერ განხორციელებული პროგრამების დაფინანსება ხორციელდება მუნიციპალიტეტების ბიუჯეტებიდან. მუნიციპალიტეტს გააჩნია საკმარისი სამართლებრივი საფუძველი დამოუკიდებლად დაგეგეგმოს, შეიმუშაოს და განახორციელოს პროგრამები სხვადასხვა მიმართულებით, რომელთა მიზანი მოსარგებლე ჯგუფების მდგომარეობის გაუმჯობესება უნდა იყოს.
6.3. 2013 წელს საქართველოს პარლამენტმა მხარი დაუჭირა გაეროს  „შეზღუდული შესაძლებლობის მქონე (შშშმ)  პირთა უფლებების შესახებ“ კონვენციის რატიფიცირებას, რომელიც ძალაში შევიდა 2014 წლის აპრილში. კონვენციის რატიფიცირებით და მოგვიანებით 2020 წელს საქართველოს კანონის „შშმ პირთა უფლებების შესახებ“ მიღებით, საქართველოს მთავრობამ აიღო სერიოზული პასუხისმგებლობა ქვეყანაში შშმ ბავშვთა, პირთა და მათი ოჯახის წევრთა უფლებრივი მდგომარეობის გაუმჯობესებასა და ღირსეული ცხოვრების პირობების შექმნაზე, მათ შორის რეგიონებში.
6.4. დმანისი არის ერთ-ერთი მაღალმთიანი,  საზღვრისპირა სტრატეგიული მუნიციპალიტეტი. ძალიან მნიშვნელოვანია თვითონ მუნიციპალიტეტში არსებობდეს ხელმისაწვდომი სერვისები შშმ ბავშვებისათვის, ვინაიდან ადრე დაწყებული ინტერვენციის პროცესი, უმეტესწილად არის იმის გარანტია, რომ საწყის ეტაპზე ზრუნვა შშმ ან ამ მხრივ რისკის ქვეშ მყოფი ბავშვის შენარჩუნებული უნარების განვითარებაზე  მომავალში ხელს შეუწყობს ამ ადამიანების სოციუმში ინტეგრაციას, განათლების მიღებას და დასაქმებას, რაც თავის მხრივ ძალიან მნიშვნელოვანია სახელმწიფოს ეკონომიკური განვითარებისთვის, რომ ადამიანი თავად იყოს დასაქმებული, შესაბამისად გადასახადების გადამხდელი, მონაწილეობას იღებდეს ქვეყნის ბიუჯეტის შევსებაში და არ იყოს მუდმივად მოსავლელი, დამოკიდებული სოციალური დახმარებაზე  და არ იქცეს ოჯახის და სახელმწიფოს ტვირთად. 

წარსული გამოცდილება:
6.5.დმანისის მუნიციპალიტეტის ხელმძღვანელობა ზრუნავს  შშმ ბავშვთა და ამ მხრივ რისკის ქვეშ მყოფ ბავშვთა განვითარებაზე;
6.6. დმანისის მუნიციპალიტეტის ბიუჯეტში გათვალისწინებული იყო იმ ოჯახებისათვის ბინის ქირით უზრუნველყოფის კომპონენტი, რომელთა ბავშვები ჩართულები იყვნენ რაბილიტაცია-აბილიტაციის სახელმწიფო პროგრამაში, ასევე აუტისტური სპექტრის დარღვევების მქონე ბავშვთა სხვა ქალაქებში (სადაც არის დანერგილი შესაბამისი პროგრამები) მკურნალობის ხარჯები;
6.7. თუმცა რეაბილიტაციის ეფექტურობა მეტწილად განპირობებულია გეოგრაფიულ ხელმისაწვდომობით, სახლთან ახლოს, რაც ნებისმიერი შშმ პირის თუ ბავშვის გარანტირებული უფლება უნდა იყოს. პრობლემის აღმოფხვრას უშლიდა ხელს ის ფაქტი, რომ დმანისში არ არსებობდა შესაბამისი სერვისი შშმ ბავშვებისათვის, არ იყო შესაბიმისი გამოცდილების და ინტელექტუალური რესურსის პროვაიდერი, ვინც თავის თავზე აიღებდა ამ გამოწვევას.

პასუხი არსებულ გამოწვევაზე - მოკლე აღწერა და მიღწეული შედეგი
6.8. დმანისის მუნიციპალიტეტის ხელმძღვანელობამ მიიღო გადაწყვეტილება  ა(ა)იპ „ბავშვი, ოჯახი, საზოგადოებასთან“ თანამშრომლობით  ქალაქ დმანისში „ შშმ ან ამ მხრივ რისკვის ქვეშ მყოფი ,,ბავშვთა დღის და ადრეული განვითარების  ცენტრის” დაფუძნების თაობაზე. 
6.9. ცენტრის ფუნქციონირებამ ხელი შეუწყო ცენტრალური ბიუჯეტის მეშვეობით მუნიციპალიტეტში თანხების შემოდინებას (ვაუჩერული დაფინანსება) ახალი სპეციალისტების გაჩენას, ახალგაზრდებისათვის სამუშაო ადგილის შექმნას და პროფესიული განვითარების სტიმულირებას, მუნიციპალიტეტში მცხოვრები შშმ ბავშვების უნარების განვითარებას, სოციალურ ინკლუზიას, მათთვის აუცილებელ სერვისებზე გეოგრაფიული ხელმისაწვდომობის გაზრდას, ასევე მშობელთა და ოჯახების კმაყოფილებას; 

7.  განხორციელებული პრაქტიკის/კონკრეტული ინიციატივის დეტალური აღწერა:

პროექტის შინაარსი
7.1.  პროექტი გულისხმობს დმანისში შეზღუდული შესაძლებლობის მქონე  3-18 წლამდე  ასაკის (შშმ)ან ამ მხრივ რისკის ქვეშ მყოფი, განსახვავებული საჭიროების მქონე ბავშვებისათვის დღის ცენტრისა და 0-7 წლის ასაკის განვითარების ეტაპების დაყოვნების მქონე ან შშმ ბავშვებისათვის  ადრეული განვითარების პროგრამის მომსახურების მიწოდებას.
7.2.  ინიციატივა ემსახურება სოციალური სერვისების დეცენტრალიზაციას და მუნიციპალიტეტის ტერიტორიაზე ბავშვთა განვითარების, განათლებისა და სოციალური ჩართულობის შესაძლებლობების გაზრდას. 
7.3 მიმწოდებელი ორგანიზაცია, რომელიც დმანისის მუნიციპალიტეტში დარეგისტრირდა აღნიშნული სერვისის განმახორციელებლად არის  ა(ა)იპ ,,ბავშვი, ოჯახი, საზოგადოება“ (შემდგომში სერვისის მიმწოდებელი), რომელიც    მომსახურების მიმღებ პირთან შეთანხმებით თანამშრომლობს მასთან დაკავშირებულ სარეაბილიტაციო, საგანმანათლებლო, სამედიცინო და სხვა სფეროს სპეციალისტებთან და უზრუნველყოფს არსებული ინდივიდუალური განვითარების გეგმების მიზნების შესაბამისად მომსახურების მიმღები პირისთვის დანიშნული პროცედურების/დავალებების შესრულებაში, უნარების განვითარებაში დახმარებას.
7.4. დღეის მდგომარეობით ცენტრში 24 საჭიროების მქონე ბავშვი იღებს მომსახურებას, გადამზადდა და  დასაქმდა 9 პირი, ამ პროცესმა ხელი შეუწყო გარკვეულ დონეზე მიგრაციის პროცესის შეჩერებას დმანისის მუნიციპალიტეტში.  
7.4. ,,დმანისის ბავშვთა დღის და ადრეული განვითარების ცენტრის“ პროგრამის შესახებ ინფორმაციის (სერვისის შინაარსი, ფორმები, მოცულობა, სამიზნე ჯგუფი, უფლებები, მომსახურების მიმწოდებელი ორგანიზაციის შესახებ და სხვა) გავრცელებას უზრუნველყოფს დმანისის მუნიციპალიტეტის მერია შემდეგი საშუალებებით:
ა) ადგილობრივი საინფორმაციო მედია;
ბ) სოციალური ქსელი;
გ) დმანისის მუნიციპალიტეტის ოფიციალური ვებ-გვერდი;
დ) მერის წარმომადგენლები მუნიციპალიტეტის შესაბამის ადმინისტრაციულ ერთეულებში;

პროექტის მიზანია:
7.5.  დმანისის მუნიციპალიტეტში შშმ  და ამ მხრივ რისკის ქვეშ მყოფ ბავშვთა ჰარმონიული განვითარება და სოციალურ ინკლუზიის ხელშეწყობა;
7.6. ამ პროგრამის დაფუძნებამ მუნიციპალიტეტში ხელი შეუწყო განვითარების ეტაპების დაყოვნების მქონე ბავშვებისათვის სრულყოფილი სარეაბილიტაციო მომსახურების დანერგვას და მის განვითარებას. 
7.7. დღის ცენტრის ბენეფიციარებად განისაზღვრა: ქალაქ დმანისში და დმანისის მუნიციპალიტეტში მცხოვრები (3-18 წლის) შშმ   და   განსხვავებული საჭიროების მქონე ბავშვები, რომლებიც საჭიროებენ დღის ცენტრის მომსახურებას და ასევე განვითარების ეტაპების დაყოვნების ან შშმ  ბავშვები (0-7 წელი), რომლებიც საჭიროებენ სპეციალისტთა დახმარებას განვითარებაში.
7.8. დაფინასების წყარო: ცენტრალური ბიუჯეტი, თანადაფინანსება - დმანისის მუნიციპალიტეტის მერია;
დღის ცენტრის ამოცანებია: 
7.9. ბენეფიციართა მოძიება, ოჯახებთან შეხვედრა და ცენტრის მუშაობაში ჩართვა;
7.10. სპეციალისტების მოძიება მომზადება-გადამზადება;
7.11. ბენეფიციართა საჭიროებების  (შემეცნებითი, ემოციური, ქცევითი, ფიზიკური, აკადემიური და სოციალური) დადგენა - შეფასება;
7.12. განვითარების ინდივიდუალური გეგმის შედგენა თითოეულ ბავშვზე ჩატარებული შეფასების მიხედვით;
7.13. განმავითარებელი აქტივობების შემუშავება და მორგება თვითოეული ბენეფიციარის საჭიროებას;
7.14. ბენეფიციარების კულტურულ და სპორტულ-გამაჯანსაღებელ ღონისძიებებში ჩართვის უზრუნველყოფა; 
7.15. ადგილობრივი სპეციალისტების მოძიება, დაინტერესება და გაძლიერება, მათი ჩართვა პროფესიული გადამზადების სხვადასხვა სასერთიფიკატო  პროგრამებში;
7.16. მშობლებთან მუშაობა, მათი მხარდაჭერა და გაძლიერება;
დღის ცენტრში დაგეგმილი ღონისძიებებია:
· ბენეფიციართა ტრანსპორტირება სახლიდან ცენტრამდე და უკან;
· დღის განმავლობაში ბენეფიციართა კვებით უზრუნველყოფა;
· ბენეფიციარებისათვის სხვადასხვა განმავითარებელი ჯგუფური აქტივობების მიწოდება;
· ბენეფიციართა უსაფრთხოებაზე ზრუნვა;
· სხვადასხვა კულტურული, შემოქმედებითი და სპორტული ღონისძიებების დაგეგმვა და განხორციელება;
· ცენტრის განვითარებაზე ზრუნვა პროფესიული ზედამხედველობა და მხარდაჭერა;

ადრეული განვითარების პროგრამის ღონისძიებებია:
· ბავშვები დროული ინდენტიფცირება;
· შესაბამისი სპეციალისტების მომზადება-გადამზადება;
· ბავშვების მშობლებთან სწორი კომუნიკაციის წარმართვა და მათი ჩართვა ბავშვის განვითარების პროცესში;
· ბავშვის მშობლების/მეურვეების სწავლება-გატვითცნობიერება ბავშვის სწორად მოვლა-აღზრდის საკითხებში;
· ბავშვებთან მუშაობის წარმართვა ბავშვისთვის ბუნებრივ გარემოში (სახლი, ცენტრი, სკოლამდელი ან სასკოლო დაწესებულება);

8. აქტივობათა გეგმა/გრაფიკი (ცხრილის სახით)

	4.2.  დღის ცენტრის გახსნა ბენეფიციარების მისაღებად.
	
	
	
	
	
	
	
	
	
	
	
	
	პროექტის გუნდი

	4.3. პროფესიული ზედამხედველობა და მხარდაჭერა; 
	
	
	
	
	
	
	
	
	
	
	
	
	პროექტის გუნდი

	5. პროექტის ხილვადობა
	
	
	
	
	
	
	
	
	
	
	
	
	პროექტის გუნდი

	5.1. გახსნის ღონისძიება და ღია კარის დღე დაინტერესებული მშობლებისა და შშმ პირებისათვის/საინფორმაციო დღის გამართვა.
	
	
	
	
	
	
	
	
	
	
	
	
	პროექტის გუნდი

	5.2. სოციალური მედია გვერდის შექმნა და ცენტრის აქტივობების გაშუქება;
	
	
	
	
	
	
	
	
	
	
	
	
	პროექტის გუნდი




9. პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 
9.9. დანართი 1 - მემორანდუმი დმანისის მუნიციპალიტეტის მერიას და ა(ა)იპ ,,ბავშვი, ოჯახი, საზოგადოებას“ შორის;
9.10. დანართი 2 - ბრძანება ფართის გადაცემაზე;
9.11. დანართი 3 - დმანისის მუნიციპალიტეტის საკრებულოს  განკარგულება გ -109.109243592 ( დანართი 20)

10. პროგრამის  დანერგვას ხელი შეუწყო:

10.1. დმანისის მუნიციპალიტეტის მერია;
10.2. ა(ა)იპ ,,ბავშვი, ოჯახი, საზოგადოება“.

11.  ინფორმაცია პროექტისთვის გამოყენებული რესურსის შესახებ, მათ შორის:
11.1. ადამიანური რესურსი - დმანისის მუნიციპალიტეტის მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის  სამსახურის თანამშრომლები; შშმ პირთა საკითხებზე მომუშავე საბჭოს წევრები; გადამზადებული დღის ცენტრის თანამშრომლები.
11.2. ფინანსური:
11.3. პროგრამის განხორციელებაში ჩართული ,,დმანისის ბავშვთა დღის და ადრეული განვითარების ცენტრის“ თანამშრომლების გადამზადება/ტრენინგისთვის საჭირო ფინანსური რესურსები (სამივლინებო ხარჯი); ტრანსპორტირების ხარჯი;
11.4. ა(ა)იპ „ბავშვი, ოჯახი, საზოგადოება“ ფინანსური მხარდაჭერა;
11.5. დონორი ორგანიზაციიდან  CENN მიღებული გრანტი.
11.6. საქართველოს ოკუპირებულ ტერიტორიებიდან დევნილთა, შრომის, დასაქმების, ჯანმრთელობისა და სოციალური დაცვის სამინისტროს აკრედიტირებული ტრენინგ პროგრამის პროვაიდერი ორგანიზაცია ,,მაკ - ჯორჯია“ (პროექტის ფარგლებში ბავშვებთან მომუშავე სპეციალისტების გუნდის გადამზადება-მომზადება და სერთიფიცირება).
11.7. დმანისის მუნიციპალიტეტის მერიის  თანადაფინანსება.
გამოყენებული მატერიალურ-ტექნიკური რესურსი;
პროექტის მატერიალურ-ტექნიკური რესურსები მოიცავდა, მულტი დაფინასების წყაროებს:
11.8. საჭირო ფართით უზრუნველყოფა - ქ. დმანისის მუნიციპალიტეტის მერია;
11.9. შენობის რემონტი და აღჭურვა - ა(ა)იპ „ბავშვი, ოჯახი, საზოგადოება“, გარემოსდაცვითი არსამთავრობო ორგანიზაცია CENN;
11.10. საჭირო რესურსების შეძენა - ქ. დმანისის მუნიციპალიტეტის მერია;
11.11. თანამშრომელთა ხელფასები - ქ. დმანისის მუნიციპალიტეტის მერია, სახელმწიფო ზრუნვის სააგენტო;
11.21. სპეციალისტთა-მომზადება გადამზადება გაძლიერება ადრეული ინტერვენციისა და დღის ცენტრის სტანდარტების ცოდნაში - ა(ა)იპ „ბავშვი, ოჯახი, საზოგადოება“;
11.13. დღის ცენტრის სპეციალისტების გადამზადება/სერთიფიცირება - „მაკ-ჯორჯია“

12. პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
12.1. პროექტის განხორციელების პროცესში გამოწვევად გამოვლინდა სპეციალისტთა დეფიციტი და შესაბამისი კადრების მოძიების სირთულე.  შერჩეული კადრების ნაკლები გამოცდილება და მათ კვალიფიკაციის ამაღლებაზე ზრუნვა აღნიშნულ სფეროში.
12.2.  გამოწვევას  წარმოადგენს ცენტრში ჩართული ბავშვების მხრიდან რთული ქცევის გამოვლინებები და მისი მართვის ტექნიკების ცოდნა;
12.3. მშობლების დაბალი ცნობიერება და საკითხის ირგვლივ ნაკლები ცოდნა;
12.4.  დღემდე პრობლემად რჩება მშობელთა შორის, განსაკუთრებით აზერბაიჯანულ ენოვან მოსახლეობაში, შშმ ბავშვთა საკითხების ირგვლივ დაბალი ცნობიერების პრობლემები. მშობლებს დღემდე უჭირთ აღიარონ შვილების მდგომარეობა, დღემდე მალავენ ბავშვების დიაგნოზს ნათესავებისგან,  მეზობლებისგან,  არც აღიარებენ და არ უნდათ ამ თემაზე საუბარი;
12.5.  არიან ბავშვები, რომლებიც აკითხავენ ცენტრს აშკარად გამოხატული პრობლემებით, მაგრამ ოჯახების კატეგორიულად წინააღმდეგები არიან ბავშვმა მიიღოს შშმ სტატუსი, მიუხედავად იმის, რომ სტატუსს გარკვეული სარგებელი ახლავს სახელმწიფოს მხრიდან.
12.6. პრობლემებთან გამკლავების გზა არის სპეციალისტებისათვის მომზადება-გადამზადების და პროფესიული მხარდაჭერის პროგრამის ორგანიზება.
12.7.  მუდმივად ხორციელდება პროგრამის მიმდინარეობის მონიტორინგი და შეფასება განმახორციელებელი ორგანიზაციის გუნდის მიერ, ყოველ ორშაბათს ხდება თანამშრომლებთან კვალიფიციური სპეციალისტის ვიზიტი, გუნდის მხარდასაჭერად ტრენინგების ორგანიზება. ასევე კადრების მომზადება ვიწრო სპეციალობებში, როგორიცაა -  ადრეული განვითარების პროგრამის ინტერვენციონისტი, მეტყველების თერაპევტი, ფიზიკური თერაპევტი, არტ თერაპევტი, ქცევის თერაპევტი და სხვ.
12.8. მშობლებთან მუშაობის კომპონენტი - რეგულარულად ხდება მშობლებთან შეხვედრა, მათთვის ინფორმაციის და რეკომენდაციის მიწოდება ბავშვის ქეისის მართვის შესახებ.
12.8.  მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის  სამსახურის ორგანიზებით წარმატებით განხორციელდა  „პოზიტიური მშობლობის შესახებ“  ტრენინგი, რომელიც ჩაატარა  ორგანიზაცია ,,ბავშვთა კეთილდღეობის ლიგა“- ს მიერ, ერთ კვირიანი სასწავლო კურსის დასრულების შემდეგ  16 მონაწილეს (შშმ პირთა მშობლებს და ცენტრის პედაგოგებს) გადაეცათ შესაბამისი სერთიფიკატები. ,,პოზიტიური მშობლობის“ კურსი გაწერილია ,,დმანისის ბავშვთა დღის და ადრეული  განვითარების ცენტრის მომსახურების თანადაფინანსების ქვეპროგრამაში). 


13. ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
13.1. პროექტის განხორციელებაზე პასუხისმგებელი პარტნიორია ა(ა)იპ „ბავშვი, ოჯახი, საზოგადოება“ (ორგანიზაცია შეიქმნა 1995 წელს, არის პირველი შშმ ბავშვთა მშობლების მიერ შექმნილი  გაერთიანება საქართველოში)
13.2. გარემოსდაცვითი კავკასიის საერთაშორისო არასამთავრობო ორგანიზაციების ქსელი  CENN, რომელმაც  რეგიონალური განვითარების საგრანტო კონკურსის ფარგლებში მხარი დაუჭირა ა(ა)იპ „ბავშვი, ოჯახი, საზოგადოების“ მიერ შეტანილ პროექტს დმანისის მუნიციპალიტეტში შშმ ბავშვების ცენტრის დაფუძნების თაობაზე.
13.3. „საქართველოს ოკუპირებულ ტერიტორიებიდან დევნილთა, შრომის, დასაქმების, ჯანმრთელობისა და სოციალური დაცვის სამინისტრო“ - სამინისტრო უზრუნველყოფს სახელმწიფო პოლიტიკის განხორციელებას ჯანმრთელობისა და სოციალური დაცვის სფეროში. „შშმ ბავშვთა დღის ცენტრების ქვეპროგრამა“ წარმოადგენს „რეაბილიტაციისა და ბავშვზე ზრუნვის“ სახელმწიფო პროგრამას, რომლის განხორციელების და რეგისტრაციის სტანდარტებს ადგენს სამინისტრო და გამოყოფს შესაბამის სახსრებს პროგრამის განხორციელებისათვის;
13.4. „სახელმწიფო ზრუნვის სააგენტო“ - სააგენტო რეგულირებას ახდენს   „შშმ ბავშვთა დღის ცენტრების“ და „ადრეული  ინტერვენციის“ ქვეპროიგრამების.  ახდენს პროგრამის ზედამხედველობასა და მონიტორინგს,  უზრუნველყოფს დაფინასების მიღებას ვაუჩერული პრინციპით, დადგენილი წესით წარმოდგენილი პროგრამის შესრულების მაჩვენებლების მიხედვით.  
14. სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
14.1. პროექტის განხორციელებისათვის ძალიან მნიშვნელოვანი იყო მულტიდისციპლინარული მიდგომა და სხვადასხვა ინსტიტუტების (სახელმწიფო, არასახელმწიფო, აკადემიური) თანამშრომლობა, პროექტის განვითარების ხედვა და გეგმის ქონა;
14.1. ამჟამად დმანისის მუნიციპალიტეტში მიმდინარეობს კიდევ ერთი სახელმწიფო პროგრამის „ბავშვთა რეაბილიტაცია-აბილიტაციის“ რეგისტრაციის პროცესი, ეს პროგრამა ძალიან მნიშვნელოვანია იმისათვის, რომ ქალაქ დმანისში ამოქმედეს მულტიფუნქციური სარეაბილიტაციო ცენტრი, რომელიც შეძლებს კვალიფიციური მომსახურების გაწევას მუნიციპალიტეტში მცხოვრები ბავშვებისა და მათი ოჯახებისათვის. ასევე ცენტრის ამოქმედება საშუალებას მისცემს დღის ცენტრის მომსახურებით მოსარგებლე ბავშვებს, მიიღონ ერთ სივრცეში მათთვის  მეტად საჭირო მომსახურებები.
15.მიღწეული შედეგი და დადებითი გავლენა: 
15.1. პროექტის შედეგად 2025 წელს დმანისის მუნიციპალიტეტში დაფუძნდა პირველი დღის და ადრეული განვითარების ცენტრი - შშმ ამ მხრივ რისკის ქვეშ მყოფი და განვითარების დაყოვნების ეტაპების მქონე ბავშვებისათვის, რაც წარმოადგენს მნიშვნელოვან წინ გადადგმულ ნაბიჯს მუნიციპალიტეტში სოციალური  პროგრანების გაჩენისა და მომსახურების სისტემის განვითარებაში.
15.2. ცენტრში ამ ეტაპზე რეგისტრირებულია 20 შშმ ბავშვისთვის დღის ცენტრის პროგრამაში, ასევე ემსახურება 4 ბავშვს ადრეული ჩარევის პროგრამაში (მომლოდინეა კიდევ ექვსი ბავშვი). ცენტრის ბაზაზე განსაზღვრულია „რეაბილიტაცია-აბილიტაციის“ პროგრამის დაფუძნება, რაც დამატებით საშუალებას მოგვცემს 30 ბავშვის მომსახურების.
15.3. ცენტრის მომსახურებაში ჩართული ბავშვები რეგულარულად იღებენ მათ საჭიროებებზე მორგებულ ინდივიდუალურ სერვისებს,  რაც ხელს უწყობს მათი შემცნებითი, კოგნიტური, აკადემიური, სოციალური და ფუნქციური უნარების განვითარებას.  
15.4. დმანისის მუნიციპალიტეტის მერიის თანადაფინანსებით უზრუნველყოფილი იქნა შენობის ადაპტირება, საჭირო ინვენტარის შეძენა და სპეციალისტთა ანაზღაურება. ა(ა)იპ „ბავშვი, ოჯახი, საზოგადოებამ“ უზრუნველყო მომსახურების ადმინისტრირება, ხარისხის კონტროლი და პროფესიული მხარდაჭერა. 
15.5. მუნიციპალიტეტში შეიქმნა სტაბილური სერვისი, რომელიც ეფუძნება სახელმწიფოს მიერ დამტკიცებულ სტანდარტებსა და ინდივიდუალური საჭიროებების შეფასების სისტემას.
15.6. პროექტის განხორციელებამ პოზიტიური გავლენა მოახდინა როგორც შშმ ბავშვებზე, ისე მათ ოჯახებზე და ადგილობრივ თემზე.
· ბავშვებისთვის შეიქმნა განვითარების მხარდამჭერი, მულტიფუნქციური, უსაფრთხო და ინკლუზიური გარემო;
· მშობლებისთვის, განსაკუთრებით დედებისთვის, შემცირდა ფიზიკური და ემოციური ტვირთი, რაც მათ საშუალებას აძლევს  გამოთავისუფლებული დროის ხარჯზე (სანამ ბავშვი ცენტრშია) ჩაერთონ საზოგადოებრივ თუ ეკონომიკურ ცხოვრებაში;
· გაიზარდა ნდობა ადგილობრივი ხელისუფლების მიმართ, უკეთესობისაკენ შეიცვალა მოსახლეობის ცნობიერება შშმ პირთა უფლებებისა და თანასწორი შესაძლებლობების შესახებ. 
· თანამშრომლობის გაღრმავება  სხვადასხვა ეთნიკურ ჯგუფებს შორის - რადგან ცენტრი ემსახურება მრავალეთნიკურ ბენეფიციარებს და ხელს უწყობს სოციალური ინტეგრაციის ზრდას, გაღრმავდა მშობელთა შორის თანამშრომლობა, ურთიერთგაგება და ტოლერანტობა;
· სპეციალისტებისთვის გაჩნდა პიროვნული რეალიზაციისა და განვითარების საშუალება. სიახლე ნამდვილად არაა ის ფაქტი, რომ  თბილისში დიდია რეგიონებიდან მიგრაცია. ის ახალგაზრდები, ვინც მაინც ახერხებს უმაღლეს სასწავლებლებში დადგენილი ბარიერების გადალახვას და ჩაბარებას, ხშირად თავიანთ რეგიონებში ვეღარ ახერხებენ დასაქმებას, მათი კვალიფიკაციის შესაფერისი სამუშაო ადგილების არ არსებობის გამო. ახალი სამუშაო ადგილების გაჩენა, აჩენს მოთხოვნას ახალ და პრესტიჟულ სპეციალობებზე, რაც ზოგადად რეგიონალური განვითარების და დეცენტრალიზაციის მთავარი პრინციპია.
· მიმდინარე პროექტის განვითარების და გაფართოების შედეგად დმანისის მუნიციპალიტეტი დაიმკვიდრებს ლიდერ პოზიციას, როგორც ერთ-ერთი პირველი ადგილობრივი თვითმმართველობა, რომელიც ეხმიანება „შშმ პირთა უფლებების კონვენციის“ ვალდებულებებს და  მიზნობრივად უზრუნველყფს შშმ ბავშვებისათვის ქვეყანაში არსებული და დანერგილი  სერვისების გეოგრაფიულ ხელმისაწვდომობას.


16.მიღებული გამოცდილება და გაკეთებული დასკვნები:

ნაბიჯები წარმატებული პროექტის განხორციელებისაკენ:
· განისაზღვროს მუნიციპალიტეტისათვის ის სტრატეგიულად მნიშვნელოვანი  მოსახლეობის ჯგუფი, ვისი საკითხების მოგვარებაც მიაჩნია პრიორიტეტულად ადგილობრივ ხელისუფლებას;
· სანდო ინფორმაციის მოპოვება მოსახლეობის ამ ჯგუფისათვის მნიშვნელოვანი საჭიროების შესახებ, კვლევის ჩატარება (სანდო კვლევა არ არის იაფი სიამოვნება, თუმცა სანდო და საჭირო ინფორმაციის მოსაპოვებლად, ღირს პროექტის ეფექტურობის გარანტიისათვის, ამ თანხის გაღება), რომ მუდამ გვედოს ხელი მიმდინარე მოვლენების პულსზე, ვგრძნობდეთ და ვიცოდეთ მოსახლეობისათვის კრიტიკულად მნიშვნელოვანი საჭიროებები;
· გამჭირვალეობა და საჯაროობა - ადგილობრივი საზოგადოების ჩართულობა გადაწყვეტილების  დაგეგმარების და პროეექტის განხორციელების ეტაპზე;
· მულტიდისციპლინური  მიდგომა და მკაფიო მმართველობითი სისტემა - პროექტის მიმდინარეობისას ძალიან მნიშვნელოვანია გავითვალისწინოთ პროექტის ხედვა სხვადასხვა პერსპექტივიდან, სხვადსხვა პროფესიის ადამიანების მოსაზრებების მოსმენა და ანალიზი. პროექტის განხორციელების მკაფიო გეგმა და გრაფიკი, რა შედეგის მიღწევა გვსურს, რა ვადაში და რა აქტივობების მეშვეობით;
· პროექტის მმართველი გუნდის დაკომპლექტება - ვანდოთ საქმე პროფესიონალებს, პროექტის განმხორციელებელ გუნდს უნდა ქონდეს შესაბამისი კომპეტენცია, გამოცდილება და თვალნათელი შედეგები ანალოგიური პროექტის მართვისას;
· დასაქმება და მართვა - საჭიროა განისაზღვროს კრიტერიუმები, რა კრიტერიუმებს უნდა აკმაყოფილებდეს პროექტში დასაქმებული ადამიანები. მოხდეს ამ ადამიანების შერჩევა დადგენილი კრიტერიუმებით გამჭირვალედ და საჯაროდ განსაზღვრული ქულათა კრიტრიუმებით;
· პროექტის სტრატეგიული განვითარების მოკლე და გრძელვადიანი ხედვა და სამოქმედო გეგმა, მივყვეთ  დაგეგმილ აქტივობებს ნაბიჯ-ნაბიჯ;
· მონიტორინგი და შეფასება - განისაზღვროს რაოდენობრივი და თვისობრივი თვალსაჩინო ინდიკატორები პროექტის თვითოეული ეტაპის განხორციელებისას და გაგრძელდეს  მიმდინარე აქტივობების შეფასება;
· შესაბამისი ბიუჯეტის განსაზღვრა,  პროექტის ყველა ეტაპზე რა ფულადი  რესურსი იქნება საჭირო პროექტის განხორციელებისათვის;
· პროექტის მდგარადობა -  პროექტის დაფინასების წყაროები,  საჭირო თანხები ასახვა პროექტის მხარდასაჭერად მომავალი წლის ბიუჯეტში (2026 – 2029 წლების  დმანისის მუნიციპალიტეტის საპროგნოზო ბიუჯეტში ასახულია ცენტრის თანადაფინანსება ყოველწლიურად 50 000 ლარის ოდენობით);

17. ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
 პროექტის შედეგად მუნიციპალური სერვისის მიწოდებაში ასახული ცვლილება
17.1. დმანისის მუნიციპალიტეტი, თავისი გეოგრაფიული მდებარობით მიეკუთვნება მაღალმთიან რეგიონს, ახასიათებს მკაცრი ზამთარი. იმ ოჯახებს ვისაც შშმ ან ამ მხრივ რისკის ქვეშ მყოფი ბავშვები ყავთ, ძალიან უჭირთ გადაადგილება მათთვის საჭირო სერვისების მისაღებად.  ფაქტია, რომ ბავშვთა რეაბილიტაციის პროცესში განსაკუთრებული ყურადღება ენიჭება პროცესის, თანმიმდევრულობას, სტაბილურობას და უწყვეტობას, რაც გარკვეულწილად შეუძლებელი ხდება, როცა ეს სერვისები არ არის სახლთან ახლოს ხელმისაწვდომი, რის გარეშეც ბავშვებს არ ეძლევათ განვითარებისა და თვითრეალიზების შანსი, ხოლო მშობელი ძალაუნებურად მიჯაჭვულია ბავშვზე და ფაქტიურად ორი ადამიანის იზოლირება ხდება საზოგადოებისაგან.  სერვისის ადგილზე დაფუძნებამ გაზარდა კმაყოფილების ხარისხი  კეთილგანწყობა მუნიციპალიტეტსა და პროგრამაში ჩართულ ოჯახებს შორის.

პროექტის შედეგად ადგილობრივ ბიუჯეტში ასახული ცვლილება
17.2. დღის ცენტრის მომსახურების  პროგრამა წარმოადგენს საქართველოს ოკუპირებულ ტერიტორიებიდან  დევნილთა, შრომის, დასაქმების, ჯანმრთელობისა და სოციალური დაცვის სამინისტროს „სოციალური რეაბილიტაციისა და ბავშვთა ზრუნვის“ სახელმწიფო პროგრამის ქვეპროგრამას. პროგრამა ფინასდება ცენტრალური ბიუჯეტიდან და ადმინისტრირებას ახდენს „ „სახელმწიფო ზრუნვის სააგენტო“. პროგრამა ფინასდება ვაუჩერული პრინციპით. ეს პროგრამა ფუნქციონირებს 2005 წლიდან და არის ერთ-ერთი ყველაზე მოთხოვნადი და სტაბილური სახელმწიფო პროგრამა.
17.3. რეგიონებში მცხოვრები ბენეფიციართა დაბალი რაოდენობის გამო (დმანისში სოციალური ზრუნვის სააგენტოს სტატისტიკის მიხედვით 68 შშმ ბავშვია რეგისტრირებული) პროგრამას ვაუჩერული პრინციპით უჭირს თავის შენახვა და საჭირო ხდება მუნიციპალური თანადაფინანსება;
17.4.  დმანისის მუნიციპალიტეტი ბიუჯეტში განისაზღვრა საბიუჯეტო კოდი 06 02 10 თანადაფინანსებისათვის. 
მოსახლეობის მხარდაჭერა: 
17.5. მშობლები რომლებიც ჩართულები არიან დღის ცენტრის და ადრეული განვითარების პროგრამის სერვისებში, წარმოადგენენ „სერვისის ელჩებს“, რომელთაც შეუძლიათ გაავრცელონ ინფორმაცია ცენტრის შესახებ და ხელი შეუწყონ სხვა ადამიანების ჩართულობას სერვისებში. რაც მნიშვნელოვანია, როგორც ბავშვის განვითარებისათვის, ასევე მშობლის სოციალიზაციისათვის, რომელსაც გამოთავისუფლებული დროს ხარჯზე ექნება საშუალება დასაქმდეს და თავად მიიღოს მონაწილეობა ოჯახის ეკონომიური სტაბილურობის პროცესში.

შეტანილია თუ არა პროექტი მომავალი წლის ბიუჯეტში
17.6.  2026 წელს  ,,დმანისის ბავშვთა დღის და ადრეული განვითარების ცენტრის“ მუნიციპალური თანადაფინანსება  განისაზღვრა 50 000 ლარის ოდენობით.
18. საკრებულოს როლი
  საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში; 
18.1. იმის გათვალისწინებით, რომ მუნიციპალური სოციალური სერვისების განხორციელება და შედეგების შეფასება არის მუნიციპალიტეტის აღმასრულებელი ხელისუფლების პასუხისმგებლობა, პროცესის დაგეგმვა და განხორციელება წარიმართა მერიის მიერ. 
18.2. საკრებულო ჩართული და მოწვეულია ყველა იმ ღონისძიებაში, რაც პროექტის ფარგლებშია გაწერილი.
18.3.  ადრეულმა კომუნიკაციამ და ინფორმირებამ ხელი შეუწყო საკრებულოს მიერ პროგრამის დამტკიცებას 2024 წლის დეკემბერში.

· პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
· ბავშვთა რეაბილიტაცია-აბილიტაციის პროექტის დაფუძნება დმანისის მუნიციპალიტეტში;
· დღის ცენტრის გაფართოება მოზრდილი შშმ პირებისათვის (18+);
· ინტეგრირებული პროგრამების დანერგვა განათლებისა და დასაქმების მიმართულებით.
· სხვა მუნიციპალიტეტებში მოდელის რეპლიკაცია - დმანისის მუნიციპალიტეტი, როგორც მულტიფუნქციური სარეაბილიტაციო ცენტრის სანიმუშო მოდელი. 

11. საკონტაქტო ინფორმაცია
განაცხადის შევსებაზე პასუხისმგებელი პირი: 
განაცხადის შევსებაზე პასუხისმგებელი პირის მონაცემები: 
მეგი ედიბერიძე - დმანისის მუნიციპალიტეტის მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის სამსახურის უფროსი;           ტელ:    599 85 66 90;  ელ. ფოსტა : m.ediberidze@gmail.com 
პროექტის საკონტაქტო პირების მონაცემები: 
ა(ა)იპ ,,ბავშვი, ოჯახი, საზოგადოების“ -ის თავმჯდომარე მაია  ბიბილეიშვილი


თანდართული დოკუმენტების/მასალების სია 
დანართი 1 - მემორანდუმი დმანისის მუნიციპალიტეტის მერიას და ა(ა)იპ ,,ბავშვი, ოჯახი, საზოგადოებას“ შორის;
დანართი 2 - ბრძანება ფართის გადაცემაზე;
დანართი 3 - დმანისის მუნიციპალიტეტის საკრებულოს  განკარგულება გ -109.109243592 ( დანართი 20)
[bookmark: _GoBack]დანართი 4 - ფოტო/ვიდეო მასალა
https://www.facebook.com/photo?fbid=1213954817445185&set=pcb.1213956117445055
https://www.facebook.com/profile.php?id=61581972631761
https://www.facebook.com/profile/100064920330620/search/?q=%E1%83%93%E1%83%A6%E1%83%98%E1%83%A1%20%E1%83%AA%E1%83%94%E1%83%9C%E1%83%A2%E1%83%A0%E1%83%98
https://www.facebook.com/DmanisiMun/videos/1135578335282166




